
1.0 ᐱᓕᕆᐊᖑᓂᑯᑦ   
 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ, ᐆᒻᒪᖅᑯᑎᓕᕆᕝᕕᐅᑎᓪᓗᒋᑦ, ᐱᔭᕆᐊᖃᕐᒪᑦ ᒪᓕᒃᖢᒍ ᓇᓃᓐᓂᖓ 12 (1) ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᖅ (ᐱᖁᔭᖅ), ᐊᖏᖅᑕᐅᓇᓱᖕᓂᕐᒥᒃ ᑲᒪᔨᐅᔪᒧᑦ ᒥᓂᔅᑕᒧᑦ ᐱᔭᕆᐊᖃᕐᒪᑦ 

ᒪᓕᒃᖢᒍ ᓇᓃᓐᓂᖓ 12 (2) ᐱᖁᔭᕐᒥ, ᑎᓕᐅᕈᑎᒃᓴᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐆᒻᒪᖁᑎᓄᑦ ᐊᓯᔾᔩᖁᔨᑎᓪᓗᒋᑦ ᐊᑭᖓᓂᒃ ᐅᕝᕙᓘᓐᓃᑦ ᐊᑭᐅᔪᓂᑦ.  

 

ᑎᑎᖅᑲᓕᐊᖅ ᑎᓯᐱᕆ 4, 2013-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑐᓂᔭᐅᔪᖅ ᒥᓂᔅᑕᒧᑦ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᑐᒃᓯᕋᖅᑐᖅ ᐊᖏᖅᑕᐅᔾᔪᑎᒥᒃ ᐅᖅᓱᐊᓘᑉ ᐊᑭᖓ ᐋᖅᑭᒋᐊᕈᑎ 5.31 ᓴᕕᕋᔭᐃᑦ ᐊᑐᕐᓂᖓ 

ᐃᑲᕐᕋᒧᑦ, ᑎᓯᐱᕆ 1, 2013-ᒥ ᒫᑦᓯ 31, 2014-ᒧᑦ. ᑎᑎᖅᑲᓕᐊᖅ ᐅᓪᓗᖃᖅᑐᖅ ᑎᓯᐱᕆ 5, 2013-ᒥ ᒥᓂᔅᑕ 

ᑐᒃᓯᕋᖅᑐᖅ ᑎᓕᐅᕈᑎᒃᓴᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᒃᐱᒋᔭᐅᑦᑎᐊᕐᓗᓂ ᑐᒃᓯᕋᐅᑎ.  

 

ᕕᕗᐊᕆ 20, 2012-ᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᓚᐅᖅᐳᑦ ᐅᓂᒃᑳᓂᑦ 2014-01 ᐱᖁᔨᔪᑦ 

ᐅᖅᓱᐊᓘᑉ ᐊᑭᖓ ᐋᕿᒋᐊᕈᑎᒥᒃ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ, ᐊᑐᖏᖔᕐᓗᒍ ᐱᖁᔭᐅᔪᖅ 5.31 ᓴᕕᕋᔭᑦ 

ᐊᑐᕐᓂᖓ ᐃᑲᕐᕋᒧᑦ, ᐊᖏᖅᑕᐅᖁᓪᓗᒍ ᑕᖅᑭᖓᓂ ᑎᓯᐱᕆ 1, 2013-ᒥ ᒫᑦᓯ 31, 2014-ᒧᑦ. 

 

ᑎᑎᖅᑲᓕᐊᖅ ᐅᓪᓗᖃᖅᑐᖅ ᒫᑦᓯ 10, 2014, ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑐᒃᓯᕋᓚᐅᕐᒪᑦ 

ᑭᖑᓪᓕᖅᐹᒥᒃ ᑎᑎᖅᑲᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ, ᒪᓕᒡᓗᒍ ᓇᓃᓐᓂᖓ 13(3) 

ᐱᖁᔭᓂᑦ, ᐃᑲᔪᖅᓱᐃᔪᖅ ᑐᒃᓯᕋᐅᒻᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᐊᖏᒡᓕᒋᐊᖁᓪᓗᒍ ᐅᖅᓱᐊᓘᑉ ᐊᑭᖓ 

ᐋᖅᑭᒋᐊᕈᑎ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ, ᑕᖅᑭᒧᑦ ᐊᑕᐅᓯᕐᒧᑦ, ᑎᑭᓪᓗᒍ ᐊᐃᕆᓕ 30, 2014-ᒧᑦ.  

 

 

 

2.0 ᐃᓱᒪᒃᓴᖅᓯᐅᕈᑎᑦ ᑐᒃᓯᕋᕐᓂᕐᒥᑦ ᑭᖑᓪᓕᖅᐹᑦ ᐅᓂᒃᑳᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 1 ᓴᖅᑭᑕᐅᓯᒪᔪᖅ ᐃᓗᓕᖏᓐᓂ 

2014/15 ᐊᑐᖅᑕᐅᒐᔪᒃᑐᖅ ᐊᑭᖓ ᑐᒃᓯᕋᐅᑎ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᖕᒪᑦ “ᐊᑐᕋᓱᒡᓗᒍ 

ᑯᐊᐳᕇᓴᒃᑯᑦ ᐊᑐᖅᑕᖓᑦ ᐆᒻᒪᖅᑯᑎᓄᑦ ᐊᑭᖓ ᓄᑖᖖᒍᕆᐊᖅᑕᐅᔾᔮᖏᑦᑐᖅ ᒪᓕᑦᑎᐊᖁᓪᓗᒍ ᐅᖅᓱᐊᓗᖕᒧᑦ 

ᐊᑭᑦᑐᕆᐊᕈᑎᐅᓵᑦᑎᐊᖅᑐᑦ ᑮᓇᐅᔭᑦ ᐊᑐᓕᖅᑐᑦ ᐱᔭᕆᐊᖃᖅᑕᖓᓂ ᒪᐃ 1, 2014-ᖑᕋᓱᖕᓂᖓᓄᑦ, ᑯᐊᐳᕇᓴᒃᑯᑦ 

ᑐᒃᓯᕋᖅᑐᑦ ᐅᖓᕙᕆᐊᖁᓪᓗᒍ ᐊᑐᖅᑐᖅ ᐅᖅᓱᐊᓘᑉ ᐊᑭᖓ ᐋᖅᑭᒋᐊᕈᑎ ᐊᐃᕆᓕ 30, 2014-ᒧᑦ.”  

 



 

3 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᖕᒪᑦ ᐊᑐᕈᓐᓃᖁᓪᓗᒍ ᐊᑐᖅᑐᖅ ᐅᖅᓱᐊᓘᑉ ᐊᑭᖓ ᐋᖅᑭᒋᐊᕈᑎ ᐊᐃᕆᓕ 1, 

2014-ᒥ ᐊᑭᒃᖠᒋᐊᓗᐊᑳᓪᓚᒃᑎᑎᓂᐊᕐᒪᑦ ᐊᑭᓕᖅᓱᖅᑎᐅᔪᓄᑦ ᕿᓚᒻᒥᐅᔪᑯᓗᖕᒧᑦ (ᐊᑐᖅᑐᖅ ᐊᑭᓕᒐᒃᓴᑦ 

ᐊᑐᖅᑎᐅᔪᓄᑦ ᒥᒃᖠᒋᐊᕋᔭᕐᒪᑕ ᕿᓚᒻᒥᐅᔪᑯᓗᖕᒧᑦ ᐊᑐᓕᖅᑎᑦᑎᓚᐅᖏᓐᓂᖏᓐᓂ ᓄᑖᓂᒃ ᐊᑭᓂᒃ, 

ᐊᑭᑦᑐᕆᐊᑳᓪᓚᒐᔭᖅᖢᑎᒃ ᓄᑖᑦ ᐊᑮᑦ ᐊᑐᓕᖅᐸᑕ). ᑖᓐᓇᑦᑕᐅᖅ ᐊᑭᑦᑐᕆᐊᖅᑎᑦᑎᓇᔭᕐᒥᖕᒪᑦ ᐅᖅᓱᐊᓘᑉ ᐊᑭᖓ 

ᐋᕿᒋᐊᕈᑎᒥᒃ, ᐅᖅᓱᐊᓗᐃᑦ ᐊᑭᖏᑦ ᒫᓐᓇ ᐊᑭᑐᓂᖅᓴᐅᖕᒪᑕ ᖃᐅᔨᓴᕈᑎᒋᓗᒋᑦ 2010/11 ᐊᑐᖅᑕᐅᒐᔪᒃᑐᑦ 

ᐊᑭᖓ ᑐᒃᓯᕋᐅᑎ ᐊᖏᖅᑕᐅᓯᒪᔪᑦ ᐅᖅᓱᐊᓗᖕᒧᑦ ᐊᑮᑦ. 

 

ᐃᓱᒻᒥᖅᑐᐃᔨ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᖃᖃᑎᖃᓚᐅᕐᒪᑦ ᑲᑎᒪᔨᓂᑦ ᐅᖃᓘᑎᒃᑯᑦ 

ᐅᖃᐅᓯᖃᖅᖢᑎᒃ ᑭᖑᓪᓕᖅᐹᓂᒃ ᐅᓂᒃᑳᓂᑦ ᒫᑦᓯ 11, 2014-ᖑᑎᓪᓗᒍ. ᒫᑦᓯ 12, 2014-ᒥ ᑭᖑᓪᓕᖅᐹᒥᒃ 

ᐅᓂᒃᑳᓕᐅᖅᓯᒪᔪᖅ ᑐᓂᐅᖅᑲᖅᑕᐅᓚᐅᖅᑐᖅ ᑲᑎᒪᔨᓕᒫᓄᑦ ᕿᒥᕐᕈᒃᑲᓐᓂᖁᔭᐅᓗᑎᒃ ᐊᖏᕐᓗᒍᓗ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᔪᓯᖁᔨᖕᒪᑕ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ ᐅᖅᓱᐊᓘᑉ ᐊᑭᖓ 

ᐋᖅᑭᒋᐊᕈᑎ ᑕᖅᑭᒧᑦ ᐊᐃᕆᓕ 2014 ᐊᑐᑦᑎᐊᕋᔭᕐᒪᑦ ᐅᑎᖅᑎᑦᑎᓂᕐᒥᒃ ᐅᖅᓱᐊᓘᑉ ᐊᑭᖏᓐᓂᒃ ᑕᖅᑭᒧᑦ ᐊᒻᒪᓗ 

ᓈᒻᒪᒃᓯᒋᐊᖅᑎᑦᑎᓗᓂ ᐊᑭᓂᒃ ᓇᓗᓇᐃᖅᑕᐅᓯᒪᔪᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᑕᐃᒪᐃᓐᓂᑯᖓᓄᑦ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᐳᑦ, ᐊᖏᖅᑕᐅᓗᓂ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ, 

ᑕᖅᑭᖓᓄᑦ ᐊᐃᕆᓕ 2014, ᑭᒃᑯᑐᐃᓐᓇᕐᓄᑦ ᐱᔪᒪᔭᐅᓗᓂ.  

3.0  ᐆᒻᒪᖅᑯᑏᑦ  ᐊᑭᖏᓐᓂᒃ  ᕿᒥᕐᕈᔩᑦ  ᑲᑎᒪᔨᖏᑦ ᐊᑐᓕᖁᔨᔾᔪᑎᒃᓴᖅ 
 

ᓇᓃᓐᓂᖓ 13(3) ᐊᒻᒪᓗ 13(4) ᐱᖁᔭᓂᑦ ᓴᖅᑮᖕᒪᑦ ᐊᑖᓃᑦᑐᑦ ᐃᖅᑲᒋᑦᑎᐊᕐᓗᒍ ᑭᖑᓪᓕᖅᐹᓂᑦ ᐅᓂᒃᑳᓂᑦ 

ᑐᒃᓯᕋᖅᑕᐅᔪᖅ ᒥᓂᔅᑕᒧᑦ: 

ᑭᖑᓪᓕᖅᐹᖅ ᐅᓂᒃᑳᖅ 
(3) ᐃᓗᐊᓂ 30 ᐅᓪᓗᐃᑦ ᐅᓂᒃᑳᓂᑦ ᐱᓂᕐᒥᒃ ᐊᑖᓂ ᓇᓃᓐᓂᖓ (1), ᑲᒪᔨᐅᔪᖅ ᒥᓂᔅᑕ, ᐊᖑᑎᐅᒃᐸᑦ 
ᐊᕐᓇᐅᒃᐸᑦ ᓈᒻᒪᖅᑳᔨᒋᒍᓂᐅᒃ ᐱᔭᕆᐊᒃᓴᖅ, ᑐᒃᓯᕋᕈᓐᓇᖅᑐᖅ ᑎᑎᖅᑲᑎᒍᑦ ᕿᒥᕐᕈᒃᑲᓐᓂᖅᑏᑦ ᑲᑎᒪᔩᑦ 
ᓴᓇᔪᓐᓇᖅᑐᑦ ᑭᖑᓪᓕᖅᐹᖅ ᐅᓂᒃᑳᒥᒃ, ᒪᓕᒡᓗᒍ ᐊᑯᓂᐅᑎᒋᖁᔭᐅᔪᖅ ᑲᒪᔨᐅᔪᖅ ᒥᓂᔅᑕᒧᑦ. 
 
ᐃᓗᓕᖏᑦ ᑭᖑᓪᓕᖅᐹᑦ ᐅᓂᒃᑳᑦ  
(4) ᑲᒪᔨᐅᔪᖅ ᒥᓂᔅᑕ ᑐᒃᓯᕋᕐᓂᖅᐸᑦ ᐊᑖᓂ ᓇᓃᓐᓂᖓ (3), ᕿᒥᕐᕈᒃᑲᓐᓂᖅᑏᑦ ᑲᑎᒪᔩᑦ 
ᖃᐅᔨᒋᐊᕐᓂᐊᖅᑕᖓᑦ ᐅᓂᒃᑳᑦ, ᐊᒻᒪᓗ ᑭᖑᓪᓕᖅᐹᒥᑦ ᐅᓂᒃᑳᓕᐅᕈᓐᓇᕐᓗᑎᒃ ᐃᒪᐃᑦᑐᓐᓇᖅᑐᖅ: 
(ᐃ) ᐊᔾᔨᑐᐃᓐᓇᕆᓗᓂᐅᒃ ᐊᑐᓕᖁᔭᐅᔪᖅ ᐅᓂᒃᑳᓕᐅᖅᓯᒪᔪᖅ; ᐅᕝᕙᓘᓐᓃᑦ 
(ᐱ) ᐊᓯᖏᑦ ᐊᑐᓕᖁᔭᐅᔪᑦ ᐋᕿᒃᑕᐅᔪᓐᓇᖅᑐᑦ ᐊᑖᓂ ᓇᓃᓐᓂᖓ (1).  

 

ᐅᓂᒃᑳᖅ 2014-01 ᐊᑐᓕᖁᔨᓯᒪᔪᖅ ᐅᖅᓱᐊᓘᑉ ᐊᑭᖓ ᐋᖅᑭᒋᐊᕈᑎ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ 

ᐊᖏᖅᑕᐅᓗᓂ ᐃᓗᐊᓂ ᑎᓯᐱᕆ 2013-ᒥ ᒫᑦᓯ 31, 2014-ᒧᑦ. ᑕᒡᕙᓂ ᑭᖑᓪᓕᖅᐹᖅ ᐅᓂᒃᑳᕐᒥ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖁᔨᔪᑦ ᐅᖅᓱᐊᓗᖕᒧᑦ ᐊᑭᑐᓂᖏᓐᓄᑦ 3.92 ᓴᕕᕋᔭᑦ ᐊᑐᕐᓂᖓ ᐃᑲᕐᕋᒧᑦ 

ᐅᖓᕙᕆᐊᖅᑕᐅᓗᓂ ᐊᐃᕆᓕ 30, 2014-ᒧᑦ.  

 

2. ᐱᑕᖃᔾᔮᖏᑦᑐᖅ ᑕᒡᕙᓂ ᐅᓂᒃᑳᒥᑦ ᓈᒻᒪᒍᓱᖏᑦᑐᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᑲᒪᒋᔭᐅᑎᓪᓗᒋᑦ ᐊᓯᖏᑦ ᐱᓕᕆᐊᑦ ᓈᒻᒪᒋᓗᒍ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ. 

 

ᑭᒡᒐᖅᑐᖅᖢᒍ 

 

    ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 

 

 
 

      ᐅᓪᓗᖅ: ᒫᑦᓯ 12, 2014 

       ᕇᒪᓐ ᒥᕐᓱᕐ 

ᐃᒃᓯᕙᐅᑕᖅ 


